
sphuratkRRiShNapremAmRRitastotram

స్ఫురత్కృష్ణప్రేమామృతస్తోత్రమ్  

స్ఫురత్కృష్ణప్రేమామృతరసభరేణాతిభరితా 
విహారాత్కుర్వాణా వ్రజపతివిహారాబ్ధిషు   సదా ।
ప్రియా  గోపీభర్తుః స్ఫురతు సతతం వల్లభ  ఇతి
ప్రధావత్యస్మాకం  హృది సుభగమూర్తిః సకరుణా ॥ ౧॥
శ్రీభాగవతప్రతిపదమణివరభావాంశుభూషితా  మూర్తిః ।
శ్రీవల్లభాభిధానస్తనోతి   నిజదాస్యసౌభాగ్యమ్ ॥౨॥
మాయావాదతమో నిరస్య మధుభిత్సేవాఖ్యవర్త్మాద్భుతం
శ్రీమద్గోకులనాథసఙ్గమసుధాసమ్ప్రాపకం    తత్క్షణాత్  ।
దుష్ప్రాపం ప్రకటీచకార  కరుణారాగాదిసమ్మోహనః
స శ్రీవల్లభభానురుల్లసతి    యః శ్రీవల్లవీశాన్తరః   ॥ ౩॥
క్వచిత్పాణ్డిత్యం  చేన్న నిగమగతిః సాపి యది న
క్రియా  సా సాపి స్యాద్యది న హరిమార్గే పరిచయః ।
యది స్యాత్సోఽపి శ్రీవ్రజపతిరతిర్నేతి   నిఖిలై -

ర్గుణైరన్యః   కో వా విలససి వినా వల్లభవరమ్  ॥ ౪॥
మాయావాదికరీన్ద్రదర్పదలనేనాస్యేన్దురాజోద్గత   -
శ్రీమద్భాగవతాఖ్యదుర్లభసుధావర్షేణ    వేదోక్తిభిః ।
రాధావల్లభసేవయా  తదుచితప్రేమ్ణోపదేశైరపి  
శ్రీమద్వల్లభనామధేయసదృశో   భావీ న భూతోఽస్త్యపి ॥ ౫॥
యదఙ్ఘ్రినఖమణ్డలప్రసృతవారిపీయూషయుగ్   -

వరాఙ్గహృదయైః   కలిస్తృణమివేహ తుచ్ఛీకృతః ।
వ్రజాధిపతిరిన్దిరాప్రభృతిమృగ్యపాదామ్బుజః  
క్షణేన పరితోషితస్తదనుగత్వమేవాస్తు మే ॥౬॥
అఘౌఘతమసాఽఽవృతం కలిభుజఙ్గమాసాదితం
జగద్విషయసాగరే పతితమస్వధర్మే రతమ్ ।

స్ఫురత్కృష్ణప్రేమామృతస్తోత్రమ్  

యదీక్షణసుధానిధిః సముదితోఽనుకమ్పామృతా-

దమృత్యుమకరోత్క్షణాదరణమస్తు  మే తత్పదమ్ ॥ ౭॥
ఇతి శ్రీవిఠ్ఠలేశ్వరవిరచితం   స్ఫురత్కృష్ణప్రేమామృతస్తోత్రం    సమ్పూర్ణమ్  ।

